
SOALAN:

Tuan V. Sivakumar [ Batu Gajah ] minta MENTERI DALAM 

NEGERI menyatakan jumlah kuil Hindu yang berdaftar di bawah 

Jabatan Pendaftaran Pertubuhan Malaysia mengikut negeri. 

Berapakah kuil Hindu yang masih belum berdaftar tetapi beroperasi 

secara aktif dan langkah-langkah yang diambil oleh Kerajaan untuk 

mendaftarkan kuil-kuil tersebut.



JAWAPAN:

Tuan Yang di-Pertua,

Mengikut rekod Kementerian Dalam Negeri, jumlah Persatuan 

Pengurusan Rumah Ibadat Hindu yang berdaftar di bawah Akta 

Pertubuhan 1966 (Akta 335) adalah sebanyak 552 buah sahaja. 

Namun begitu, Jabatan Pendaftaran Pertubuhan Malaysia 

bukanlah badan yang bertanggungjawab untuk mendaftarkan 

rumah ibadat bukan Islam, tetapi Jabatan ini hanya mempunyai 

bidang kuasa mendaftarkan persatuan pengurusan rumah ibadat 

dan persatuan penganut agama bukan Islam. Sehubungan 

dengan itu, Jabatan Pendaftaran Pertubuhan Malaysia tidak 

mempunyai rekod rumah ibadat termasuk kuil Hindu yang masih 

belum berdaftar tetapi beroperasi secara aktif di dalam negara 

ini. Senarai Persatuan Pengurusan Rumah Ibadat Hindu yang 

berdaftar dengan Jabatan Pendaftaran Pertubuhan Malaysia 

sehingga 30 April 2015 mengikut negeri adalah seperti berikut:-

BIL. NEGERI JUMLAH (BUAH)

1. Johor 53

2. Kedah 16

3. Kelantan 4

4. Meiaka 18

5. Negeri Sembilan 46

6. Pahang 50

BIL. NEGERI JUMLAH (BUAH)

7. Pulau Pinang 27

8. Perak 72

9. Perl is 1

10. Selangor 158

11. Terengganu 3

12. Sabah 9

13. Sarawak 41

14. Wilayah Persekutuan Kuala Lumpur 53

15. Wilayah Persekutuan Labuan 1

JUMLAH KESELURUHAN 552

Sumber: Jabatan Pendaftaran Pertubuhan Malaysia 
Tarikh Kemas K in i: 30 April 2015

